
“ILM YOʻLI” VARIATIV DASTURI ASOSIDA 6-7 YOSHLI BOLALARNI 

MAKTAB TA’LIMIGA TAYYORLASH 

 

Shavkatova Sevara Rasulbek qizi 

UrDPI Pedagogika fakulteti 

Maktabgacha ta’lim yo‘nalishi talabasi 

 

Annotatsiya: Ushbu maqolada maktabgacha ta’lim yoshidagi bolalarga 

mashg‘ulotlar o‘tkazishda  “Ilm yoʻli” variativ dasturi asosida mashgʻulotlar olib 

borish metod va usullari koʻrsatilgan. 

Kalit so‘zlari: amaliy mashg‘ulot, Kompleks mujassam mashg‘ulotlar, 

ko‘rgazmali vositalar, nutqni o‘stirish, savod o‘rgatish 

 

Oʻzbekiston Respublikasi Maktabgacha ta’lim vazirligining tashabbusi bilan 

6-7 yoshli bolalarni har tomonlama rivojlantirish, ularga ta’lim-tarbiya berish 

va maktabga tayyorlash maqsadida, “Ilm yoʻli” variativ dasturi ishlab chiqildi. 

Mazkur dastur maktabgacha ta’lim tashkilotlari uchun ishlab chiqilgan “Ilk qadam” 

Davlat oʻquv dasturi, Oʻzbekiston Respublikasida ilk va maktabgacha yoshdagi 

bolalarning rivojlanishiga qoʻyiladigan Davlat talablari, “Kadrlar tayyorlash 

boʻyicha Milliy dastur”, maktabgacha ta’limni rivojlantirish Konsepsiyasi asosida 

ishlab chiqildi. 

“Ilm yoʻli” variativ dasturi bolaning toʻlaqonli rivojlanishi, tarbiyalanishi va 

oʻqishini, uning maktabda ta’lim olishga samarali tayyorlanishini 

ta’minlashga qaratilgan, bolalarni maktabga tayyorlash boʻyicha xalqaro 

tajribalarning hisobga olinib, ishlab chiqilgan hujjat boʻlib sanaladi. 

Mazkur dastur oʻziga xos boʻlib, unga koʻra, oʻquv-tarbiyaviy faoliyat kuniga 3 soat 

davomida amalga oshiriladi, uning majburiy qismi 80 foizniva variativ qismi esa 20 

foizni tashkil etadi. 

https://muhaz.org/pedagogika-v5.html
https://muhaz.org/kirish-i-bob-v2.html

Dastur idoraviy boʻysunishidan va mulkchilik shakllaridan qat’iy nazar 

Oʻzbekiston Respublikasi hududida joylashgan barcha maktabgacha ta’lim 

tashkilotlarida qoʻllanilishi mumkin: 

• bolalarni maktabga majburiy bir yillik tayyorlov guruhlariga ega boʻlgan 

umumiy hamda ixtisoslashtirilgan tiplardagi davlat va nodavlat 

ta’lim tashkilotlarida; 

• maktabgacha va boshlang‘ich ta’lim tizimi uchun kadrlar tayyorlashni amalga 

oshiradigan oʻrta-maxsus va oliy ta’lim muassasalarida; 

• maktabgacha va umumiy oʻrta ta’lim tizimi uchun pedagog-kadrlarnining 

malakasini oshirish va ularni qayta tayyorlash jarayonini amalga oshiruvchi 

muassasalarda. 

Shuningdek, har bir maktabgacha ta’lim tashkiloti, shu jumladan, maktabgacha 

ta’limning muqobil shakllari xududiy, milliy, ijtimoiy-iqtisodiy va boshqa shart-

sharoitlardan kelib chiqib, oʻz muqobil shakllarini ishlab chiqishi mumkin. 

Dastur asosiga bola shaxsining rivojlanishidagi asosiy sohalar (jismoniy 

rivojlanish va sog‘lom turmush tarzini shakllantirish; ijtimoiy-hissiy rivojlanish; 

nutq, muloqot, oʻqish va yozish malakalari; bilish jarayonining rivojlanishi; ijodiy 

rivojlanish) boʻyicha Oʻzbekiston 

Respublikasida ilk va maktabgacha yoshdagi bolalarning 

rivojlanishiga qoʻyiladigan Davlat talablari kiritildi. Dastur 

(kurrikulum)ning oʻrgatuvchi jarayonidagi integratsiyalashgan yondashuv 

bola rivojlanishining yaxlitligini ta’minlaydi. 

Oʻzbekiston Respublikasida maktabgacha ta’limi tizimini modernizatsiya 

qilish maktabgacha ta’limga teng imkoniyatlar yaratishning zarurati va muhimligi 

hamda bolalarni maktab ta’limiga tayyorlashning muqobil va kamchiqim 

modellarini ishlab chiqishni taqozo etadi. 

“Ilm yoʻli” variativ dasturi mualliflarining nazarida, maktabgacha ta’lim 

tashkiloti ta’lim-tarbiya vazifasini amalga oshirish bilan birgalikda, bola hayotiy 

faoliyatining asosiy sohasi hamdir. Shu munosabat bilan, mazkur dasturda aynan 

https://muhaz.org/qurilish-tashkilotlarida-moliyaviy-natijalar-soliqlar-va-majbu.html
https://muhaz.org/mavzu-matematik-statistika-elementlari.html
https://muhaz.org/oquvchilarda-jismoniy-tarbiya-va-soglom-turmush-tarziga-oid-ko.html
https://muhaz.org/tarbiya-jarayonining-mohiyati-va-mazmuni-tarbiyaning-umumiy-me.html
https://muhaz.org/11-mavzu-elektron-biznes-modellari.html

pedagog har bir bolaning ichki imkoniyatlarini roʻyobga chiqarish huquqini 

ta’minlashi lozim degan g‘oyani ilgari suradi. 

 Bu jarayonda bolalarning zaif toifasiga alohida e’tibor talab etiladi. 

Jamoada bolalar bir-biri bilan oʻzaro aloqa bog‘lashga, jinsi, irqi, 

millati, madaniyati, tili, e’tiqodi, yoshi, alohida talab-ehtiyojlari, oilaning tuzilishi 

va uning ijtimoiy-iqtisodiy holatidan qat’i nazar, boshqa kishilar bilan doʻstona 

munosabatlar oʻrnatishga oʻrganadi. 

“Ilm yoʻli” variativ dasturi inklyuziv ta’limning quyidagi tamoyillariga 

tayanadi: 

• Insonning qadr-qimmati uning qobiliyati va erishgan yutuqlari bilan 

belgilanmaydi; 

• Har bir inson his etish va fikr yuritishga qodir; 

• Har bir inson muloqot yuritishga va uning fikrlari e’tirof etilishiga haqlidir; 

• Barcha kishilar bir-biriga ehtiyoj sezadi; 

• Chinakam ta’lim muayyan oʻzaro munosabatlar 

doirasidagina amalga oshirilishi mumkin; 

• Barcha insonlar qoʻllab-quvvatlashga va tengdoshlar bilan doʻst 

boʻlishga ehtiyoj sezadi; 

• Ta’lim olayotganlar uchun ijobiy yutuqlarga erishish qoʻlidan 

kelmaydigan ishdan koʻra, uddalay oladigan ishda koʻproq namoyon boʻladi; 

• Rang-baranglik inson hayotini boyitadi; 

• Bir-birimizdan farq qilishimiz va har birimiz individual shaxs ekanimizni 

tan olish; 

• Rivojlantiruvchi dasturlarning individuallashuvini ta’minlash, 

ya’ni dasturlarni har bir bolaning birgalikdagi faoliyat doirasidagi talab-ehtiyojlari 

hamda maktabgacha ta’lim tashkiloti va majburiy bir yillik maktabga tayyorlov 

guruhlarning umumiy maqsadlarini e’tiborga olgan holda tuzish; 

• Ta’lim-tarbiya jarayonida bolalarning oʻqishini, ularning rivojlanishi va 

maktabgacha ta’lim tashkiloti hayotida faol ishtirokini qoʻllab-quvvatlash borasida 

qimmatli uslubiy tajriba toʻplash; 

https://muhaz.org/3-mavzu-markaziy-osiyo-xalqlarining-qadimgi-madaniyati.html
https://muhaz.org/axborotnomasi.html
https://muhaz.org/gimnastika-va-sport-psixologiyasi-fakulteti-gimnastika-nazariy.html
https://muhaz.org/faoliyatning-turli-bosqichlarida-xavfsizlik-shartlarini-tahlil.html
https://muhaz.org/arbitraj-qarorlarini-tan-olish-va-ijroga-qaratish.html
https://muhaz.org/arbitraj-qarorlarini-tan-olish-va-ijroga-qaratish.html

• Barcha bolalar bir xil taqdirlanishi lozim; 

• Yosh xususiyatlariga mos boʻlgan umumiy oʻquv rejasidan foydalana olish 

imkoniyatini yaratadigan ta’limning differensiyallashgan strategiyalariga tayanish; 

• Maktabgacha ta’lim tashkiloti va qisqa muddatli guruhlarni bolaning talab-

ehtiyojlariga uzluksiz moslashuvini ta’minlash; 

• bolalarni bir yillik majburiy maktabga tayyorlash boʻyicha guruhlar va 

maktabgacha ta’lim tashkilotining bolaning talab-ehtiyojlariga doimiy 

moslashtirilishini ta’minlash. 

Inklyuziv ta’lim prinsipial jihatdan yangicha tizim boʻlib sanaladi. Bu shuni 

anglatadiki, bunda pedagoglarga ta’lim jarayonini tuzib chiqishda alohida olingan 

bolaning, ayniqsa, notipik rivojlanishga ega bolalarning fiziologiyasi va psixikasi 

rivojlanishi bilan bog‘liq 

boʻladigan individual oʻziga xosliklarini hisobga olishlari kerak boʻladi. 

“Ilm yoʻli” variativ dasturida “Inklyuziv ta’lim” haqida soʻz yuritilar ekan, bu 

mamlakatimizda “Bola huquqlari toʻg‘risida”gi qonunning amalda ishlayotganligi 

va imkoniyati cheklangan bolajonlarning jamiyatda oʻz oʻrniga ega boʻlishlari uchun 

olib borilayotgan islohotlardan biri desak mubolag‘a boʻlmaydi. 

Maktabga bolalarni aqliy tayyorlashda ta’limiy - tarbiyaviy 

ishni rejalashtirish pedagoglar, pedagoglar: tarbiyachi, tarbiyachi - metodist, mudira 

faoliyatining muhim turlaridan biridir. Rejalashtirish ta’lim - taribiyaviy ishning 

zarur sharoit, foydalaniladigan vosita, ish, usul va metodlarini koʻrsatib, ta’lim - 

tarbiyaviy ish dasturini amalga oshirish tartibi, izchilligini oldindan aniqlashdir. 

Maktabgacha pedagogik bolalar bog’chasi ishini rejalashtirish mumkinligi va 

zarurligini ta’kidlab, bunda u inson shaxsini shakllanishida ijtimoiy omillar - muhit 

va tarbiyaning muhim ahamiyatga egaligi haqidagi asosiy qoidalarga tayanadi. 

Rivojlanishning asosiy omili boʻlgan tarbiya jarayonida bilim, aqliy va amaliy 

malakalar hamda harakat usullari, ma’naviy va estetik baholarda va shu kabilar 

shaklida berilgan ijtimoiy - tarixiy tajribani bola tomonidan egallanilishi amalga 

oshiriladi. Tarbiyaning mazmuni uning maqsadi belgilaydi, demak u dastur tabiatini 

kasb etadi va rejalashtirishi ham mumkin. 

https://muhaz.org/kommunikatsiyalarini-rivojlantirish-vazirligi-muhammad-al-xora.html
https://muhaz.org/referat-att-71-guruh-talabasi-zaripov-firdavs-toshkent-2023.html
https://muhaz.org/referat-att-71-guruh-talabasi-zaripov-firdavs-toshkent-2023.html
https://muhaz.org/qalam-va-sichqoncha.html
https://muhaz.org/moliyaviy-rejalashtirish-reja-moliyaviy-rejalashtirish-va-bash.html
https://muhaz.org/amaliy-ish-1-mavzu-axborot-texnologiyalarning-rivojlanish-tede.html
https://muhaz.org/amaliy-ish-1-mavzu-axborot-texnologiyalarning-rivojlanish-tede.html
https://muhaz.org/1-amaliy-uzluksiz-talim-jarayonida-boshlangich-sinf-oqituvchil.html

Tarbiyada yetakchi oʻrin katta yoshli - oʻqituvchiga, tarbiyachiga tegishlidir. 

U bolalarning xilma-xil faoliyatlarini tashkil etadi va yoʻlga soladi, oʻqitish 

jarayonini amalga oshiradi. Faoliyatni rejalashtirishda pedagog bolalar rivoji va 

tarbiyasining umumiy qonuniyatlari hamda tarbiyalanuvchilarning oʻziga xos 

xususiyatlarini bilishga tayanadi. Bolani tarbiyalash va rivojlantirish qonunlari 

obyektivdir, ular bolalar bilan olib boriladigan ta’lim - tarbiyaviy ish mazmunini 

ham izchilligini ham aniqlashda asos xizmatini oʻtaydi. 

